
ММКга түшкөн даттанууларды териштирүү 

Комиссиясынын мүчөлөрү 

Комиссиянын жыйынында, Ош ОИИБнин басма сөз кызматынын өкүлү Аширбаев Жеңишбек Абдиманаповичтин, “Nazarnews.kg” сайтына 2018-жылдын Кулжан айынын он биринчи күнүндө (11-июнь) Майрамбек Каримов тарабынан “Малик Нурдинов, Кашкар менен Сүйүндү көзгө илбей, бар чүкөңдү алыс ойногула деп койгонбу?” деген аталышта жарыяланган  арыз даттануусун, Кыргызстан журналистикасынын этикалык кодексинин жана заманбап журналистиканын чеберчилик этикалык принциптеринин негизинде карап чыгып

БЕЛГИЛЕЙТ:

Ош ОИИБнин басма сөз кызматынын өкүлү Аширбаев Жеңишбек, ЖМКга түшкөн даттанууларды териштирүү комиссиясына, “Nazarnews.kg” сайтына 2018-жылдын Кулжан айынын он биринчи күнүндө (11-июнь) Майрамбек Каримов тарабынан “Малик Нурдинов, Кашкар менен Сүйүндү көзгө илбей, бар чүкөңдү алыс ойногула деп койгонбу?” деген аталышта жарыяланган макалага, Кыргызстандын журналистикасынын этикалык кодексинин жана заманбап журналистиканын чеберчилик этикалык принциптеринин негизинде карап чыгып, баа берүүнү өтүнүп кайрылган.

Аширбаев Жеңишбектин арызына ылайык, макалада автор бул маалыматты Ош ОИИБнин ардагерлери жана кызматкерлери тарабынан жазылгандай боек берип, чындыкка дал келбеген маалыматтарды тараткан. Макалада төмөнкү сүйлөмдөр бар: «Ош ОИИБнин башчысы Малик Нурдинов бул кызматка келгени өздүк курамдын ашмалтайын чыгарып, ич ара бөлүп жарууга жол берип жатканы айтылып келет. Ош облусундагы айрым жетекчиликти өзү каалагандай алмаштырып, кадр саясатына да кийлигишип жатканын кулагыбыз чалууда».
Макаланын автору катары саналган Майрамбек Каримов. Өзүнүн баянында Ош ОИИБнин башчысы тууралу төмөндөгүлөрдү баса белгилеген “Малик Нурдинов убагында крим чөйрө менен байланышы болгонун, аларга куратор болуп келгенин ЖМКлар жазып чыгышкан. Анан ушундай адам криминал менен күрөшөм деп төшүн кагып жатса таң калат экенсиң эй.” деп негизсиз сыпаттама берген. 
Андан тышкары, макалада төмөнкү сүйлөм да кезигет: “Малик Нурдинов учурда Министр Кашкар Жунушалиевди да, ИИМ орун басары Сүйүн Өмүрзаковду да көзүнө илбей, “өзүм билем, өтүгүмдү төргө илем.” дегенсип, өз билгенин кылып жатканы айтылып келет”.  Мындай баяндоо Ош ОИИБнин башчысы Малик Нурдиновдун кызматтагы аброюна шек жаратат.  

«Малик Нурдинов, Кашкар менен Сүйүндү көзгө илбей, бар чүкөңөрдү алыс ойногула деп койгонбу?» деген аталыштагы макала “Nazarnews.kg” маалымат агенттигинин сайттына, 2018-жылдын Кулжан айынын он биринчи күнүндө (11-июнь) Майрамбек Каримов тарабынан жарыяланган. 

Арыздануучу макалада Кыргызстан журналисттеринин этикалык кодексинин эрежелери бузулганын белгилейт. Атап айтканда:

6-берене - Журналисттин жалпыга маалымдоо каражаттарын коомдун мүдөөсүнө, адамдын жана жарандын укуктарына каршы, согушту, зомбулукту, расалык, улуттук, жыныстык, региондук, диний, сексуалдык жана социалдык кастыкты пропагандалоо максатында пайдаланышына жол берилбейт.
Арыздануучу жогорудагы себептерден улам комиссия мүчөлөрү макалага баа берип, этикалык кодекс нормаларынын сакталышын карап, аны чындыкка дал келбейт деп таап, журналистке, жазган баянын төгүнгө чыгаруу милдетин жүктөөнү суранган. 

“Nazarnews.kg” маалымат агенттигинин сайтынын башкы редактору Гүлжан Шерипбаева, ММКга түшкөн даттанууларды териштирүү Комиссиясынын жыйынына расмий түрдө чакырылган. Бирок, өзү жана макаланы жазган Майрамбек Каримов дагы жыйынга катышпай турганын кабарлап, өз жообунда Ош ОИИБи, эгерде макалага нааразы болсо, сотко кайрылуусун билдирген. Соңунда сайттын баш редактору Гүлжан Шерипбаевага, Ош ОИИБнин басма сөз кызматынын өкүлү Аширбаев Жеңишбек Абдиманаповичтин жазган арызынын нускасы, Кыргызстан журналисттеринин этикалык кодекси жазылган шилтеме берилди. 

Г. Шерипбаев Комиссиянын жыйынына катышпоо ниетин билдирген соң,  макаланын чын төгүнүн аныктоо максатында, комиссия мүчөлөрү Ош ОИИБнин басма сөз кызматынын өкүлүнө кайрылган. Бирок, ошол учурда Ош ОИИБнин басма сөз кызматынын өкүлү Ж. Аширбаев, комиссиянын Ош облусундагы өкүлү Ж. Бекбаевага, “Nazarnews” маалымат агенттиги, алгачкы берген маалыматты төгүнгө чыгарып, сайтка башкача өңүттөгу маалыматты таратышты деп кабарлаган. Шилтеме: http://www/nazarnews.kg/news/23275?_utl_t=wh ошонун негизинде, комиссиянын жыйыны улам кийинки мөөнөткө жылдырылган.

Комиссия Ж. Аширбаевдин даттануусун кабыл алып, «Малик Нурдинов, Кашкар менен Сүйүндү көзгө илбей, бар чүкөңөрдү алыс ойногула деп койгонбу?» деген аталыштагы макаланы карап, журналистиканын эл аралык нормалары жана Кыргызстан журналистинин этикалык кодексинин эрежелеринин алкагында текшерилди. 

Макала “Nazarnews.kg” сайтына, Ош ОИИБнин басма сөз кыматынын өкүлүнүн билдирүүсүндө, Ош ОИИБнин ардагерлери жана кызматкерлери – деп жалган ардагерлер менен кызматкерлердин атын жамынып жазылганына нааразы экенин баса белгилеп, негиз келтирилген. Бирок  макала так, бейтарап, тең салмактуулук сакталган тартипте жазылууга тийиш. 

Маалымат таратуудагы тактык жана калыстык эрежесине ылайык, баяндалган тема чындыкка дал келип, фактылар менен коштолушу абзел. Маалыматтын тактыгын билүү үчүн аны текшерүү зарыл, бул - негизги эреже. Журналист маалымат таратардан мурда аны бери дегенде эки булактан текшериши керек. Аталган макаланы басып чыгарган www.nazarnews.kg сайты маалымат каражаты катары каттоого өткөн эмес, расмий эмес деп саналат. 
Журналист жазган макаласында окуяга, фактыга же жагдайга өз баасын берип, жеке пикирин билдирбеши керек. Талаш жараткан темаларда айрыкча тең салмактуулук эрежеси маанилүү.  Тең салмактуулук  - сапаттуу журналистиканын көрсөткүчү. Журналист макаласында тараптардын баарынын пикирин берүүгө милдеттүү. Башка булактан алынып басылган макаланын да тактыгы, теңсалмактуулугу текшерилип, анан жарыяланышы керек. 
Журналист, албетте, макаласында түрдүү пикирлерди берүүгө акылуу. Бирок талаштуу жагдайда пикирлер менен фактыларды бири бирине аралаштырбай, өз өзүнчө бериши кажет. Бирок бул эреже комментарий же автордун божомолдору менен коштолууга тийиш эмес. Айрыкча, талаштуу маселе жазылып жатканда бул эреже так сакталашы зарыл.
Макаланын башкы темасына өзүнчө токтолуу керек. Тема сайт жана гезиттин жасалгасы үчүн маанилүү жана ал окурмандын көңүлүн бурат. Көпчүлүк адамдар сайт жана гезиттердеги макалаларды башкы темасынын аталышынан улам окуйт. Маалыматтын негизи темага жазылгандыктан, окурманга таасири болот. Окурмандар көп учурда негизи маалыматты башкы темадан жана биринчи абзацтан эле алат.

Башкы теманын милдети ар кандай болушу мүмкүн: ал окурманды сайттагы жана гезиттеги баян менен тааныштырат, балким башкы темада окуяга баа берилет, ошол эле учурда башкы тема “интрига” козгошу мүмкүн.  Мунун баары окурмандын көңүлүн бурдуруу максатын көздөйт. 
«Nazarnews.kg» сайтына жарыяланган «Малик Нурдинов, Кашкар менен Сүйүндү көзгө илбей, бар чүкөңөрдү алыс ойногула деп койгонбу?» деген аталыштагы макаланын башкы темасын алсак, ал окуяга баа берилип жатат. Макаланын текстинде бул баа берүү тереңдетилип, арыздануучу тууралуу терс  пикирлердин калыптанышына жол ачат.
«Nazarnews.kg» сайты, коррупциялык схема жана жогорку даражадагы жетекчинин кызматтык абалы тууралуу макала жарыялап жаткандан соң, тийиштүү органдарга кайрылып, маалымат алышы керек болчу. Ал эле эмес, журналист коомдук пикир жаратуу усулун колдонгон. Мындай учурда окурманда ар кандай шек саноолор күчөйт. 

Жогорудагы тыянактардан улам, макалада М.Нурдиновдун ишине карата теңсалмактуулук сакталган эмес. Журналист окурманды бир тараптын гана пикирине кулак салууга үндөйт. Бул макала М.Нурдиновдун иши тууралуу бейтарап, калыс маалыматты бере албайт.  

Макаланы анализ кылып, окуяга белгилүү “бир тараптын” гана баалоочу көз карашы камтылган жана ал өлкөдөгү жагдайга социалдык-психикалык таасир көрсөтөт десек болот.
“Журналисттин ишиндеги принциптердин эл аралык декларациясы”, “Журналисттин кесиптик этикасы боюнча эл аралык принциптер” сыяктуу эл аралык документтердин  (1954 г.) , (1983 г.) жана Кыргызстан журналистинин этикалык кодексинин эрежелерине салыштыруу менен ММКга түшкөн даттанууларды териштирүү комиссиясы 

ЧЕЧИМ КАБЫЛ АЛДЫ:
1. Малик Нурдиновдун “Nazarnews.kg” маалымат агенттик аталыштагы сайтына, 2018-жылдын Кулжан айынын он биринчи күнүндө (11-июнь) Майрамбек Каримов тарабынан жарыяланган «Малик Нурдинов, Кашкар менен Сүйүндү көзгө илбей, бар чүкөңөрдү алыс ойногула деп койгонбу?» деген аталыштагы макала боюнча комиссияга жолдогон арызын  кабыл алуу. 
2. Бул макалада Кыргызстан журналистинин этикалык кодексинин төмөнкү эрежелери бузулган:
6-берене - Журналисттин жалпыга маалымдоо каражаттарын коомдун мүдөөсүнө, адамдын жана жарандын укуктарына каршы, согушту, зомбулукту, расалык, улуттук, жыныстык, региондук, диний, сексуалдык жана социалдык кастыкты пропагандалоо максатында пайдаланышына жол берилбейт.
10-берене - Фактылар, божомолдор жана пикирлер бири-биринен даана ажыратылуусу зарыл.
17-берене - Каршылаш тараптардын, анын ичинде журналисттин сынына кабылган адамдардын пикирлеринин тең салмакта берилиши шарт.
Макалада тараптардын пикири тең салмакта берилиши керек эле. Автор макалада аты аталып жаткан адамга кайрылып, пикирин билиши, комментарий берүүдөн баш тартса, аны кошуп жазышы зарыл болчу. 
3. “nazarnews.kg” маалымат агенттик сайтын «Малик Нурдинов, Кашкар менен Сүйүндү көзгө илбей, бар чүкөңөрдү алыс ойногула деп койгонбу?» деген макалага төмөнкүдөй төгүнгө чыгаруу жарыялашы керек.:

2018-жылдын Кулжан айынын он биринчи күнүндө (11-июнь) Майрамбек Каримов тарабынан жарыяланган «Малик Нурдинов, Кашкар менен Сүйүндү көзгө илбей, бар чүкөңөрдү алыс ойногула деп койгонбу?» аттуу макаласында “Көрөгөч Маамыттын айтымында Малик Нурдинов жетекчиликке, “эмне кыла алмак элеңер, колуңардан эмне келет, бар чүкөңөрдү алыс ойногула.” Деп Асылбек Жээнбековго таянып журөт имиш. Ал эми ИИМ министри Кашкар Жунушалиев, Асылбек Жээнбековдон айбыгып, Малик Нурдиновдун жосунсуз жолуктарына үн ката албай, тилин тишине тиштеп олтурган кербези. Кашкар кантсин эми, өз көлөкөсүнөн өзү коркуп жүрсө, батынып бирдеме кыла алмак беле...” деген маалыматтар чындыкка туура келбейт”;
4. Комиссиянын чечими бардык маалымат каражаттарына, бийлик органдарына, мамлекеттик мекемелерге жөнөтүлөт. 
5. Комиссиянын чечими Кыргызстандын жогорку окуу жайларындагы Журналистика факультеттерине жөнөтүп, студенттерге “Журналистикадагы кесиптик этика” сабагына сунушталат. 
6. Бул арызды башка маалымат каражаттарында жарыялоо укугу арызданучуда жана ММКга түшкөн даттанууларды териштирүү комиссиясында. 

